
LURRALDE PLANGINTZA, ETXEBIZITZA ETA GARRAIO SAILA
DEPARTAMENTO DE PLANIFICACIÓN TERRITORIAL, VIVIENDA Y TRANSPORTES


[image: ]
[bookmark: _GoBack]AURRETIKO KONTSULTA PUBLIKOA, HIRIGINTZA-ESTANDARRAK ARAUTZEKO DEKRETU-PROIEKTUARI BURUZKOA.


Gobernu Kontseiluaren 2017ko abenduaren 12ko Erabakiaren bidez, Xedapen Orokorrak Egiteko Prozeduraren aplikazioari buruzko Jarraibideak onartu ziren. Jarraibide horietan, besteak beste, Administrazio Publikoen Administrazio Prozedura Erkidearen urriaren 1eko 39/2015 Legearen 133. artikuluan xedatutakoa betetzeko modua jasotzen da, kontsulta publikoan eta arau-testu juridikoen proposamenak idatzi aurretik biltzeari dagokionez. Hala, lehenengo akordioaren 4. atalak honako hau zehazten du:

"4. Xedapen orokorraren izapidetzea sustatzen duen zuzendaritza-zentro edo -organoak, aurretiazko kontsultaren izapidea betetzeko, iragarkia jarri ahal izango du Euskal Autonomia Erkidegoko Administrazio Publikoaren egoitza elektronikoko iragarki-taulan, zeina izapidetzerako eta informazioa lortzeko gune segurua baita. Horrela, herritarrei gonbidapena egingo zaie iragarriko den informazioari buruzko iritzia eman dezaten, alderdi hauekin lotuta: arau hori onestearen premia eta egokitasuna, arauaren helburuak, ekimen horrekin konpondu nahi diren arazoak eta izan litezkeen bestelako aukera erregulatzaile eta ez-erregulatzaileak. Informazio bera Legegunean erakutsiko da, administrazio-espedienteak argitaratzeko eremua den aldetik, gardentasunari buruzko legeriatik datozen publizitate aktiboaren betebeharrak betetzeko. Informazio horri, geroago, jasotako ekarpenak gehitu beharko zaizkio, banaka edo taldeka. Aurretiazko kontsultaren izapidea ireki dela jakinarazteko bi argitalpenak modu automatizatuan egin ahal izango dira izapidetze elektronikorako Tramitagune tresnaren bidez, eta, horrela, bi eremuetan argitaratutako informazioaren koherentzia bermatuko da. Halaber, aurretiazko kontsultaren izapide honetan argitaratutako informazioa gobernu irekiaren plataformara –Irekia– eramango da, eta, hor, herritarrek Administrazioaren jardueren berri izan ahalko dute, eta euren iritziak eman ahal izango dituzte, modu erraz, ireki eta informalean. Horrez gain, argitaratutako jarduerei buruzko eztabaidak ere sortu ahal izango dira. – Irekia – plataformatik, egoitza elektronikoan argitaratutako iragarkira jotzeko aukera egongo da, eta, horri esker, modu formalean alegazioak aurkeztu ahal izango dira xedapen orokorra egiteko prozeduran. Horrela, informazioaren noranzko biko konexioa bermatuko da sarbide elektronikoko gune ezberdinen artean".

Eusko Jaurlaritzako Lurralde Plangintza, Etxebizitza eta Garraio Sailak hirigintza-estandarrak arautzeko dekretu-proiektua egiten hasteko asmoa du.

Jarraibide horiekin bat etorriz, eta aipatutako 133. artikuluaren 1. paragrafoan aurreikusitakoari jarraikiz, herritarrek araua egiteko prozeduran parte har dezaten ahalbidetzeko, kontsulta publikorako aldi bat irekitzen da, arau-proiektua egin aurretik. Euskal Autonomia Erkidegoko Administrazioaren web-atariaren bidez egingo da, etorkizuneko arauak uki ditzakeen herritarren eta antolakunderik adierazgarrienen iritzia jaso ahal izateko honako honi buruz:

1.- Ekimenarekin konpondu nahi diren arazoak:

Hirigintzako estandarrei buruzko uztailaren 3ko 123/2012 Dekretuak, Lurzoruari eta Hirigintzari buruzko ekainaren 30eko 2/2006 Legea garatuz sustatutakoak, hirigintza-plangintzak aurreikusitako garapenek honako arlo hauetan bete behar dituzten hirigintza-estandarrak arautzen ditu: hirigintza-eraikigarritasunaren mugak; sistema orokorren eta tokiko sistemen sareen zuzkidurak; babes publikoko etxebizitzak; eta, zuzkidura-bizitokiak.

Dekretu hori argitaratu zenetik igaro diren 8 urteetan metatutako esperientziak bide ematen du diagnostikatzeko Dekretuak eta haren aurreikuspenek, funtsean, hiru arazo mota sortzen dituztela, besteak beste.

Horietako bat estandarrak arautzen dituzten hainbat kontzeptu eta parametroren edukia eta irismena oker zehazteari lotuta dago, eta horren osagarri, batzuetan, baita gaizki erabiltzeari ere, eta, ondorioz, egoera gatazkatsuak sortzeari. Zuzkidura publikoei, ekipamendu publiko eta pribatuei, eremuei eta eraikigarritasunari buruzko zehaztapenak dira mota horretako adibide batzuk.

Bigarrena hiri-lurzoru finkatugabearen bi kategorietarako hirigintza-estandar berberak zehaztearekin lotuta dago (eraikigarritasuna handitzeagatik eta zuzkidura-jarduketei lotua; urbanizazio gabeziagatik edo eskasiagatik eta jarduketa integratuei lotua), hirigintza-arazo eta -baldintza mota desberdinei erantzuten dietenean.

Hirugarrenak bat egiten du zuzkidura-jarduketei lotutako hiri-lurzoru finkatugabearen hirigintza-estandarrak zehaztearekin. Estandar horiek, kuantitatiboki eta kualitatiboki, ez datoz bat hirigintza-baldintzatzaileekin, eta bete egiten dira haien balio ekonomikoa ordainduz, eta ez hirigintza-antolamendua, gehiegitan.

2. Proiektatutako erregulazioaren beharra eta horri buruz indarrean dagoen araudia.

Arazo horiei emandako erantzunak justifikatzen du hirigintzako estandarrei buruzko uztailaren 3ko 123/2012 Dekretua berregokitzea eta, hala badagokio, hura indargabetzea, araudi berri bat indarrean jarriz.

3.- Arauaren helburuak:

Dekretu-proiektuaren helburuen artean, honako hauek daude:

- Estandarrak erregulatzeko eta aplikatzeko oinarrizko terminoak eta parametroak ahalik eta zorroztasun handienaz zehaztu eta erabiltzea, betiere indarrean dagoen legeriaren esparruan.

- Tokiko sistema bereizien sareko hirigintza-estandarrak zehaztea hiri-lurzoru finkatugabearen bi kategorietarako, horiek ere bereizitako hirigintza-baldintzatzaileekin bat etorriz.

- Estandarrak eta/edo zuzkidura-helburuak zehazterakoan hirigintza-plangintzak izan behar duen esku-hartze eremua ebaluatzea.

- Zuzkidurazko hirigintza-estandarretan jasangarritasunaren berezko erreferenteak eta/edo parametroak sartzea, klima-aldaketaren aurkako borroka, genero-ikuspegia eta abar, pixkanaka helburuetara egokitzeko.


4.- Egon daitezkeen bestelako aukera erregulatzaileak eta ez-erregulatzaileak.

Aurreko ataletan azaldutako inguruabarrak eta egungo problematikaren irismena kontuan hartuta, dekretu-proiektu hau egitea beharrezkotzat jotzen da, eta ezin da planteatu esku ez hartzea eta indarrean dagoen araudiarekin jarraitzea.

